
Skógarseli, Reykjavík 10.-11. apríl 2026					 


Flutningsaðili:	Mastersráð FRÍ
Kynning:  Fríða Rún Þórðardóttir

TILLAGA AÐ BREYTINGU Á
Reglugerð nr. 31.4 um Meistaramót Íslands í eldri aldursflokkum, innanhúss

65. Frjálsíþróttaþing, haldið í Skógarseli í Reykjavík 10. og 11. apríl, 2026, samþykkir eftirfarandi breytingu á reglugerð um Meistaramót Íslands í eldri aldursflokkum, innanhúss.
(Tillögur að viðbótum eru feitletraðar en strikað yfir tillögur að því sem fella skal út.)

1. Framkvæmd móts
3. Keppnisgreinar eru 60 m hlaup, 60 m grindahlaup, 800 m hlaup, 3000 m hlaup, hástökk, langstökk, stangarstökk og kúluvarp.

Verði:

3. Keppnisgreinar eru:
Fyrri dagur: 60 m hlaup, 200 m hlaup, 800 m hlaup, 3000 m hlaup, hástökk, langstökk og kúluvarp 
Seinni dagur: 60 m grindahlaup, ,400 m hlaup, 1500 m hlaup, stangarstökk, þrístökk og blandað 4x200 m boðhlaup (karl-kona-karl-kona). Aldursflokkur sveitar ákvarðast af yngsta sveitarmeðlim.
Viðbót:
8. Séu skráðir keppendur fleiri en 12 í köstum og stökkum skal leitast við að skipta hópnum þannig að ekki aldrei verði fleiri en 12 keppendur í hverjum keppnishópi. Miða skal við að allir í sama aldursflokki keppi saman. svo framarlega sem þeir séu ekki fleiri en 12. Gera skal grein fyrir skiptingunni í tímaseðli.
3. Önnur ákvæði
1. Meistaramót Íslands skal að öllu öðru leyti, en því sem lýst er í greinum 1 - 3, fara fram eftir reglum World Athletics, að undanskildum gr. 25.5. í Sérkeppnisreglum FRÍ um auglýsingar á búningum, aldursákvæði í eldri aldursflokkum.
Verði:
1. Meistaramót Íslands skal að öllu öðru leyti, en því sem lýst er í greinum 1 - 3, fara fram eftir reglum World Masters Athletics, að undanskildum gr. 25.5. í Sérkeppnisreglum FRÍ um auglýsingar á búningum, reglugerð  nr. 26 um aldursflokkaskipan og 7. gr. um  þjófstart og rásblokkir aldursákvæði í eldri aldursflokkum.
2. Keppendur skulu keppa í félagsbúningi.
Verði: 
Keppendur skráðir í aðildarfélög innan vébanda FRÍ keppi í félagsbúningi.
Greinargerð
Keppnisgreinar eru í samræmi við framkvæmd mótsins eins og hún hefur verið og skipting keppnisgreina milli daga hefur reynst vel með þeim hætti sem hér er gerð tillaga um. Skiptingin einfaldar líka allan undirbúning og auglýsingu mótsins.
Mikilvægt er að keppendur þurfi ekki að bíða lengi milli kasta og atrenna í stökkum. Til að bregðast við þessu er nauðsynlegt að setja hámark á fjölda þeirra sem eru að keppa hverju sinni og að gerð sé grein fyrir skiptingunni í tímaseðli svo keppendur geti undirbúið sig með eðlilegum hætti.
Mikilvægt er að dómarar og yfirdómari séu vel að sér um reglur sem fara skal eftir í keppni í mastersflokkum sem finna má í reglum WMA.
Ekki er hægt að gera ráð fyrir því að ófélagsbundið fólk eða fólk úr öðrum íþróttagreinum geti klæðst félagsbúningi.

